
oendjoek dengen tangannja ka tempat tidoer.

Anna van Oostenrijk hampirken itoe tempat tidoer dan tjioem poetranja, kamoedian Ratoe kata pada orangnja:

,,Tjoba bikin, soepaja Radja djadi sedikit soeka pada Kardinaal, La Porte “





V.




Kardinaal soeda balik ka tempatnja dan di pintoe iapoenja kamar ada Bernouin menoenggoe. Kardinaal tanja pada pengawalnja, apa tiada ada orang bawa kabar atawa ia soeda denger sala satoe perkara, dan koetika ia dapet penjaoetan, tiada ada kedjadian satoe apa, itoe pengawal diprenta boeat kaloear.

Sasoedanja ia tinggal seorang diri, Kardinaal pergi boeka pintoe depan dan djalan kaloear di galerij, d’Artagnan, dari sebab ketjapean, soeda djadi tidoer poeles di satoe bangkoe.

,,Toean d’Artagnan!" memanggil Kardinaal dengen plahan.

d'Artagnan tiada bergerak.

,,Toean d’Artegnao!" Kardinaal panggil lagi dengen swara lebi kras.

d‘Artagnan masi tinggal tidoer djoega.

Kardinaal hampirken padanja dan dengen oedjoeng djeridjinja ia toelak d‘Artagnan poenja poendak.

Ini sakali d‘Artagnan djadi mendoesin dan baroe sadja ia djadi sedar, ia lantes berdiri dengen pegang iapoenja sendjata.

,,Akoe ada di sini," ia kata, ,,siapa panggil padakoe?"

,,Akoe," menjaoet Mazarin dengen tersenjoem manis.


,Akoe minta Eminentie soeka kasi ampoen

